
Апстракт: 

Медиумската писменост е интегрирана како наставна содржина во предметот 
Македонски јазик во основното образование, но нејзината имплементација 
заостанува во средното образование, затоа што наставните програми на основното 
и средното образование во земјата со години не се меѓусебно усогласени. Во 
последните години се прават напори медиумската писменост да стане дел од 
секојдневното училишно искуство преку надворешни проекти или со формирање 
медиумски клубови во рамки на училиштата. Но постигнатиот ефект е далеку од 
посакуваниот (само мал број ученици во едно училиште стекнуваат вистинско 
знаење за темата). За да се постигне подобар напредок кај учениците и тие да ја 
разберат потребата и суштината на ова знаење и вештина, медиумската писменост 
треба да се издигне на ниво на засебен предмет што ќе го предаваат обучени 
наставници. За жал, наставниците по македонски јазик и литература, без соодветна 
дополнителна подготовка, не се доволно оспособени во областа на медиумската 
писменост (не на ниво за да ја предаваат темата). Затоа, оваа студија на случај има 
за цел да ја покаже потребата од ваков автономен предмет во училиштата, со што 
Медиумската писменост конечно ќе го добие своето неопходно место во 
образованието, а нашите млади ќе ги стекнат потребните знаења за функционален 
живот во 21 век. Во таа насока, покрај теоретското истражување, ќе се спроведе и 
емпириско истражување преку анкетирање на наставниот кадар и учениците, со 
фокус да се потврди важноста на ваков предмет. 

Вовед 

31 октомври 1938 година останува запаметен во историјата како ден на масовна 
паника во САД, кога милиони Американци ја слушнале радио-драмата на Орсон 
Велс „Војна на световите“. Според нарацијата, емитувана во форма на вонредно 
радио-известување, авторитетниот новинар детално објаснувал како Земјата е 
нападната од Марсовци. Многу слушатели не сфатиле дека станува збор за 
фиктивен и уметнички приказ на инвазија, туку поверувале дека се сведоци на 
реален настан. За само неколку минути, улиците на некои американски градови 
биле исполнети со луѓе што ги напуштале своите домови, болниците примале лица 
со панични напади, а полициските линии биле преплавени со повици – во кои, како 
што забележал Хедли Кантрил, „не прашувале дали веста е вистинита, туку, 
едноставно, како да избегаат“. (Cantril 2025, 7) 

Во 1939 година паниката се родила од радио-емисија, денес истите психолошки 
механизми се активираат преку интернетот, социјалните мрежи и мобилните 
апликации – само со далеку побрзо ширење и посилно влијание. Овој настан 
илустрира дека во отсуство на критичко размислување и способност за проценка 
на веродостојноста на информациите, медиумите можат да предизвикаат хаос – 
дури кога нивната примарна цел е создавање на уметничка содржина. 

Осум и пол децении подоцна, и покрај технолошкиот напредок на медиумите, 
предупредувачките ознаки за видот и намената на содржината, како и 
ограничувањата според возраста, опасноста од манипулација – често и ненамерна 
– останува иста, или станува поголема. Затоа, прашањето за медиумската
писменост е не само актуелно, туку и нужно за стабилноста на демократските
процеси и безбедноста на јавноста. Таа всушност претставува индивидуална
способност за пристап, евалуација и создавање на медиумски содржини преку
различни платформи, која влијае врз развивање на критичкото размислување и
информираното учество во социумот.

Напорите кои се прават на локално ниво во однос на ова прашање не се 
еднообразни. Секако, се тргнува од образованието, потоа настани од јавен карактер 
како „Денови на медиумска писменост“, конференции, издавање на бројни научни 
трудови, прирачници, брошури и слично, но овие напори не се доволни, со оглед на 
тоа што РС Македонија сè уште се наоѓа на дното на листата на Индексот за 
медиумска писменост во Европа за 2023 година (М. Lessenski) - позиција на која се 
наоѓа континуирано уште од 2018 година. 

Обемот на проблемот е голем и повеќеслоен, во себе вклучува аспекти на ниска 
системска едукација, ниска доверба, како и слаба медиумска слобода. Сепак, овој 
труд ќе се фокусира само врз образовниот процес и како може тој да помогне во 
борбата за создавање на медиумски свесна популација.  Денешната интеграција на 

медиумската писменост и култура, како тема за изучување, формално е 
интегрирана во повеќе предмети од основното образование, како што се 
Македонски јазик како мајчин јазик, потоа во наставните програми од мајчиниот 
јазик на заедници, како и предметите Техничко образование и информатика и 
Граѓанско образование – но најзначајното и најчесто систематско присуство е 
токму во наставата по Македонски јазик. Започнувајќи од учебната 2025/2026 
година, медиумската писменост се интегрира и во предметот Македонски јазик и 
литература во гимназиското образование. Дополнително, Филолошкиот факултет 
– Скопје, Педагошките факултети во Скопје и Битола веќе нудат изборни предмети
за медиумска писменост во програмите за идните просветни работници.

Во периодот од 2018 до 2023 година интеграцијата на медиумската писменост во 
наставата донесе задоволителен напредок – најголем меѓу државите во последниот 
кластер – но сè уште недоволен за премин во повисока категорија. Ова јасно 
укажува дека постојниот модел е недоволен. За да се постигне реален исчекор, 
медиумската писменост траба да стане засебен предмет кој ќе го предаваат 
наставници со специјализирана обука, со обезбедени современи наставни ресурси 
и континуирана институционална поддршка и можност за надоградба. Со ова ќе се 
обезбеди системска, практично насочена и професионално реализирана настава, 
која ќе го зголеми нивото на медиумска писменост на национално ниво. 

2. Преглед на литература

2.1. Архе на проблемот: од Хесоид до индексот 

„На почетокот беше Хаосот“ – вели Хесоид во својата „Теагонија“ (Hesoid 2021, 8). Во 
симболична смисла, тој хаос – недефинирана бездна, како и исконска состојба пред 
создавање на космосот може да се спореди со положбата на државите на дното на 
Индексот на медиумската писменост. Овде, образованието, медиумската средина и 
довербата во институциите се во нерамнотежа, а реформите се обидот да се 
воспостави космос: ред, хармонија и стабилност. 

Се чини дека сите напори се условени или водени преку горенаведениот 
Индекс, изработен од Институтот за отворено општество – Софија (автор М. 
Лесенски)  кој претставува композитен показател што комбинира податоци за 
слободата на медиумите, образованието и нивото на доверба во институциите. 
Неговите рангирања не се само апстрактни бројки, туку приказна за тоа колку еден 
систем е способен да ја трансформира почетната состојба на хаос во функционален 
космос. 

Ваквата динамика е прикажана на Графикон 1, кој го илустрира движењето на РС 
Македонија во Индексот за медиумска писменост во периодот 2018 до 2023 година, 

во споредба со неколку земји со различни патеки на развој. Финска го задржува 
врвот во првиот кластер, Ирска бележи стабилен премин во највисоката 
категорија, а Хрватска напредува од трет во втор кластер. Турција и Црна Гора 
имаат значителни поместувања, но со различни трендови на стабилност. 
Македонија, пак, бележи раст од 12 бодови во анализираниот период – втор најбрз 
во последниот кластер – но и покрај тоа, останува во најниската категорија.  

Оваа диспропорција меѓу релативниот напредок и апсолутната позиција ја 
нагласува потребата од системски и долгорочни решенија. 

Графиконот покажува како државите се движат помеѓу стагнација и напредок во 
создавањето на медиумски отпорни општества. Тој покажува дека РС Македонија е 
на чекор од излегување од петтиот кластер, додека Шведска бележи долга 
стагнација. Сепак, разликата е суштинска: кај Шведска, застојот произлегува од 
достигнување на веќе високо ниво на образовна и медиумска инфраструктура, 
каде понатамошниот раст бара иновации наместо подобрување на постојните 
практики. Наспроти тоа, РС Македонија сè уште се бори со воспоставување на 
основните предуслови – институционална поддршка, ресурси и стратегија – без кои 
излезот од медиумскиот хаос и преминот во функционален космос остануваат 
предизвик, а не реалност. 

За да ја видиме големината на патот, мора да погледнеме од каде започна 
Македонија во својот развој. 

1. Првите чекори (2017-2019): Ако го следиме патувањето низ бројките, ќе видиме 
дека приказната за РС Македонија во индексот не започнува со првите достапни 
податоци од 2017 година (M. Lessenski), туку во 2018 година (M. Lessenski), кога 
земјата за првпат влегува во листата – на самото дно меѓу 35 рангирани држави, со 
10 бода, а над неа е Турција со 16 бода. 

Ниските бодови, не се случајност, особено ако се има предвид заклучокот од 
истражувањето спроведено во 2016 година од страна на Висока школа за 
новинарство и односи во јавноста во кое: „во Република Македонија медиумската 
писменост е речиси непозната категорија и досега сосем малку е сторено за нејзина 
промоција и имплементација“ (Шопар, Ќупева и Теменугова 2016, 9). Од друга 
страна, истиот извештај истакнува дека во сферата на образованието, никаде, во 
ниту еден документ – закон, стратегија или програма за развој не се споменува 
медиумската писменост како клучна компонента. Оваа состојба претставува 
медиумски хаос, во кој основните механизми за критичко информирање и 
професионално известување се разградуваат, оставајќи ја јавноста без цврст темел 
за развој на медиумски отпорно општество. 

Еден од значајните исчекори кои се случуваат во овој период е обидот за 
имплементација на медиумската писменост во основното образование од 2018 
година преку словенечкиот комбиниран модел на медиумско образование, со 
актуализирани наставни содржини во повеќе предмети, како што е Мајчин јазик, 
Граѓанско образование и други. Јавноста сè повеќе се запознава со поимот и преку 
настани и кампањи се поттикнува свеста за критичко воспримање на медиумските 
содржини. Ова резултира и со скромен исчекор на Индексот на медиумската 
писменост во 2019 година кога следи минимален напредок од два бода, но 
позицијата останува непроменета. 

Значајно е да се напомне дека потребни се речиси три години за овие промени да 
се имплементираат во пракса, со носењето на Концепцијата за основно 
образование и новите наставни програми за прво и трето одделение од 2021 година, 
кога за првпат поимот „медиумска писменост“ заживува во училишните клупи. 

2. Од инфодемија до стагнација (2021-2025): Пост-ковид извештајот од 2021 година – 
„Двојна опасност: Отпорност од лажни вести во време на ковид-19 инфодемија“ 
[прев.]  (M. Lessenski) – забележува зголемување на вкупниот резултат на 15 бода, 
но без подобрување на пласманот. Македонија останува на дното, заедно со 
Албанија и БиХ. 

Овој период е особено значаен од образовен аспект, бидејќи токму во 2021 година 
започнуваат поголемите реформи во наставните програми за основно образование, 
со интегрирање на медиумската писменост во неколку предмети, обучување на 

наставниот кадар, како и изготвување на прирачници со функционални активности 
за наставни цели. 

Најголем бодовен напредок државата бележи во 2022 година (M. Lessenski), кога се 
искачува на 40. место од вкупно 41 држава, со 23 бода. Ова зголемување не е доволно 
за излегување од петтиот кластер. Улогата на промените во образованието е 
очигледна, бидејќи во овој период се засилуваат во обем активностите на терен – 
работилници за ученици, проекти од владини и невладини организации – со цел 
поттикнување на критичко медиумско размислување уште во училишните клупи. 
Се прави и силен обид да се формираат Медиумски клубови во неколку училишта, 
со обучени наставници кои постојано соработуваат со искусни новинари за 
формирање на еден „новинарски дух“ меѓу учениците. 

Состојбата наликува навидум на уште подобра во најновиот извештај од 2023 
година (М. Lessenski), кога Македонија се искачува за едно место погоре – на 39. 
позиција – но ваквото поместување е последица повеќе на падот на резултатите кај 
другите држави, отколку на стабилен домашен напредок. 

Основната причина е тоа што внесот на медиумската писменост во основното 
образование како интегрирано подрачје во неколку предмети не го донесе 
очекуваниот резултат. Овој пристап, иако концептуално напреден, во практика се 
соочи со недоволна методолошка поддршка, ограничена обука на наставниот кадар 
и отсуство на системска евалуација. Пропустот, се надополнува со воведување и 
новите акредитирани програми во високообразовните институции кои 
подготвуваат наставен кадар, со особен акцент на Педагошките факултет во Скопје 
и Битола, како и Филолошкиот факултет во Скопје, со цел да се јакнат 
компетенциите за медиумска писменост уште во процесот на нивното образование. 
Сепак, недостасува и национален план за систематски професионален развој на 
веќе активните наставници, со кој тие би стекнале или надградиле вештини за 
интегрирање на медиумската писменост во наставата, преку обуки, менторска 
поддршка или практични алатки. 

Ефектот на сите образовни интервенции во поширока медиумска клима е сè уште 
ограничен, што станува видливо во актуелниот период. Иако не е достапен 
извештај за состојбата на индексот со медиумската писменост во државата за 2024 
година, може да се истакне дека во 2025 година, според Индексот на слободата на 
медиумите во светот (Reporters Without Borders 2025), таа бележи пад од 35. место 
минатата година, на 42. место. Дезинформациите остануваат широко 
распространети, а недостигот од професионализам дополнително ја еродира 
довербата, одржувајќи ја состојбата на хроничен медиумски хаос. 

Овие колебливи резултати не произлегуваат само од образовниот систем, туку од 
поширока општествена и институционална клима. Иако последните години се 

бележи зголемена институционална активност, длабоко вкоренетите проблеми 
остануваат: сиромашен медиумски пазар, ниски етички стандарди, слаб развој на 
медиумската писменост и зависност на медиумите од државно финансирање, што 
создава простор за влијание и клиентизам. 

Оттука, иако во образовниот сегмент се поставуваат темелите за космос – односно 
хармонизиран систем на знаења и вештини за критичко медиумско размислување 
– општата медиумска средина останува нестабилна и исполнета со хаотични 
влијанија, што го отежнува целосното преминување од хаос кон одржлив космос.  

 

3. Дискусија 

3.1. Заковани на дното 

Податоците откриваат конзистентен проблем: речиси една деценија позицијата на 
државата останува закована на дното, со мали и недоволни флуктуации. Кога 
образовните и медиумските политики се темелат на хаотични импулси без јасна 
стратегија, резултатот не е хармонија, туку продолжен хаос. 

Овој застој е особено видлив кај младата популација. Според податоците од 
„Анкетниот извештај за користење на вести, препознавање на дезинформации и 
граѓанскиот ангажман кај младите луѓе во Северна Македонија“ (проф. д-р 
Маријана Марковиќ и др. 2024, 9-16), само 32,7% од нив проверуваат дали изворите 
и линковите од информациите се функционални, додека дури 63,7% пасивно ги 
примаат сите информации преку социјалните мрежи. Ова укажува на висока 
подложност на манипулација, преку „алгоритамско“ примање на вести, без нивно 
истражување, проверување или анализирање. 

 

3.2. Философија на медиумската трансформација 

Психологијата и философијата препознаваат четири динамики кои го обликуваат 
универзумот: хармонијата - балансот кон кој се стремат системите и индивидуите; 
хаосот - нарушување на тој баланс, моќта - инструментите за насочување на 
општеството, но и индивидуата, и на крај, редот или космосот - успешна 
организација. Ако почетниот „медиумски хаос“ беше архе – изворот на сите можни 
промени, тогаш нашиот пат кон космосот сè уште не е довршен. За вистински 
напредок, потребни се систематски, одржливи и меѓусебни поврзани реформи, кои 
ќе ја изведат државата од амбисот на петтиот кластер кон стабилност и хармонија.  

Во тој процес, клучната улога ја има образованието, бидејќи медиумската 
писменост е нераскинливо поврзана со квалитетот и насоката на образовните 

политики. Не е доволно само да се копира словенечкиот модел или да се вметнат 
релевантните поими во националните документи, како што веќе е направено. 
Потребна е системска контрола, редовно ревидирање на резултатите и 
приспособување на мерките кон реалните предизвици. Без ваков стратешки 
пристап, интеграцијата на критичко размислување, анализа на медиумски 
содржини и дигитални вештини во наставните програми останува половична и без 
мерлив ефект. 

Искуството на државите со највисок пласман во индексот покажува дека, покрај 
слободата на медиумите и довербата во институциите, токму конзистентните 
образовни политики кои медиумската писменост ја третираат како основна 
компетенција – на исто рамниште со читањето, пишувањето и математиката – го 
овозможуваат преминот од хаос кон космос. Во националниот контекст, отсуството 
на ваков систем значи дека образованието не успева да ја формира „критичката 
маса“  на граѓани кои ќе иницираат трајна трансформација.  

Илустративна ситуација може да ја објасни оваа потреба: ако ученик научи дека 
сензационалистички наслов често содржи зборови со силно емотивно значење и 
нијансирање – како „неверојатно“, „шокантно“ или „брилијантно“ – тој првично ќе 
биде внимателен и ќе ги препознава таквите обиди за манипулација. Но, доколку 
тие наслови останат доминантен стандард во медиумската средина, перцепцијата 
се менува – од исклучок, тие стануваат правило, а критичката дистанца постепено 
исчезнува. 

Со други зборови, реформите во медиумската сфера и образованието мора да се 
развиваат синхронизирано – бидејќи едното без другото е како обид да се изгради 
тешка камена куќа врз сламени темели. 

 

4. Кон стабилен модел на медиумска писменост 

4.1. Нормативен и концептуален темел 

Реформите поврзани со воведувањето на медиумската писменост во образовниот 
систем, како што веќе е истакнато, најсилно започнаа во 2021 година со 
донесувањето на новата Концепција за основно образование. Со цел зајакнување 
на интеграцијата на медиумската писменост, во 2023 година Бирото за развој на 
образованието, во партнерство со УСАИД, ИРЕКС, МИМ, ИКС и МОФ го издаде 
документот Рамка за медиумска писменост во основното образование (БРО 2023, 
23), во кој истакнува дека компетенциите од медиумска писменост како дел од 
Националните стандарди за основното образование се вклучени во наставните 
програми на различни начини. Првенствено, воведена е тема посветена на 
медиумска писменост во предметите Македонски јазик, Албански јазик, Турски 

јазик, Српски јазик и Босански јазик, од прво до деветто одделение. Дополнително, 
делови од медиумската писменост се вградуваат во содржините и стандардите за 
оценување во други наставни предмети, како и како алатка за реализација на 
активности насочени кон постигнување одредени стандарди во речиси сите 
предмети. Рамката, исто така, предвидува можност за продлабочено изучување 
преку слободни изборни предмети од четврто до деветто одделение. 

Иако од концептуален аспект и според моментот на донесување претставува 
логичен и значаен чекор, оваа рамка сè уште нема доволен практичен ефект за да 
иницира суштинска трансформација. 

Формалната присутност на медиумската писменост во предметите Македонски 
јазик, Техничко образование, Информатика и Граѓанско образование не гарантира 
еднаква реализација. Во наставата по Македонски јазик за VI одделение, на пример, 
медиумските содржини, често паѓаат во трет план, поради обемната програма од 
граматика, литература и изразување и творење, која е преобемна за предвидениот 
годишен фонд од 144 часа. Дополнителен проблем претставува недоволната 
подготвеност на наставниот кадар: обуките се кратки (2–3 дена), а иако 
материјалите се достапни, нивната применливост е ограничена. 

Во другите предмети ситуацијата е уште поограничена. Во Техничко образование и 
Информатика медиумските теми се сведуваат на „онлајн безбедност“ или „онлајн 
живеење“, со само 4–6 часа годишно. Во Граѓанско образование за VII одделение, 
пак, медиумската писменост е третирана исклучиво како поим во рамките на 
содржината „Личен идентитет“, преку стандард кој гласи: „ја објаснува поврзаноста 
меѓу идентитетот на социјалните медиуми и личниот идентитет“ (БРО 2024, 20). 
Затоа, не е песимистички да се заклучи дека фрагментираната распределба на 
околу 25 часа медиумска писменост резултира со плиток и нестабилен напредок.  

Дополнителен проблем создава и постепената имплементација: во моментот на 
пишување на овој труд, две генерации во основното (VIII и IX одделение) и три 
генерации во средното образование (II, III и IV година) воопшто нема да бидат 
опфатени со новите наставни содржини. Ова создава генерациски јаз и ја 
ограничува општата ефективност на реформите. 

Иако Рамката од 2023 година јасно го поставува теоретскиот и методолошкиот 
темел, вклучително и можноста за изготвување програми за изборни предмети од 
оваа област, реалната примена е зависна од волјата на училиштата, мотивацијата 
на наставниците и распределбата на часовниот фонд. Ова се потврдува и со фактот 
дека до денес програма за таков предмет сè уште не е одобрена и објавена на 
официјалната страна на БРО. Ваквата зависност создава ризик од нерамномерен и 
нецелосен развој: од една страна, ученици кои ќе имаат среќа да ја прошират 

својата медиумска писменост, а од друга, ученици кои ќе ја пропуштат можноста и 
ќе останат со стихијно или ниско ниво на компетенции. 

Таквата ситуација не само што ја ограничува ефективноста на реформите, туку и ја 
продлабочува постојната нееднаквост во пристапот до квалитетно образование, 
спречувајќи го создавањето на генерациски усогласено ниво на медиумска 
култура.  

Дали овој став на истражувачот – поткрепен со теориска рамка – ќе се совпадне со 
реалната состојба на терен, треба да покаже анкетата што ќе се спроведе меѓу 
различни чинители од образовната сфера. 

 

4.2. Гласот на образовната заедница 

1. Методолошка поставеност на анкетата: Анкетата беше спроведена меѓу 
наставници, професори и ученици од основното и средното образование, со цел 
теренски да се провери напредокот на реформите и да се оцени степенот на 
ефективност на досегашните активности за унапредување на медиумската 
писменост, при што се тестираше хипотезата дека спроведените реформи не 
резултирале со очекуваните исходи. 

2. Целна група и структура на испитаниците: Истражувањето опфати вкупно 147 
испитаници, од кои 91 наставен кадар и 56 ученици . Наставниците беа од основното 
и средното образование, со застапеност на различни предметни области, со цел да 
се обезбеди поширока слика за подготвеноста за воведување на медиумската 
писменост во наставата. Учениците беа од различни возрасти и образовни 
профили, за да се добие увид во нивните реални способности за критичко читање 
и анализа на медиумски содржини. Поголемата застапеност на наставници во 
примерокот е свесен избор, бидејќи нивниот капацитет и волја за имплементација 
на нови содржини се клучен предуслов за ефективност на реформите. 

3. Структура и содржина на прашалникот: Прашалникот беше составен од 
комбинација на затворени прашања и практични задачи, структурирани во три 
тематски сегменти: 

- Идентификација на визуелни манипулации – разликување на реална фотографија 
од фотографија генерирана со вештачка интелигенција; 

- Препознавање на веродостојност на информации – разликување на вистинита од 
лажна вест; 

- Критичка анализа на новинарски наслови – разликување на сензационалистички 
од објективен наслов. 

Секој сегмент беше осмислен така што да овозможи мерење на практичните 
вештини на испитаниците, а не само на теоретското познавање на медиумската 
писменост. Овој пристап овозможи да се идентификуваат конкретни слабости и 
силни страни во процесот на медиумско образование, како и да се утврди степенот 
на подготвеност за применливи реформи. 

4. Постапка за собирање и обработка на податоците: Анкетата беше спроведена 
онлајн, со доброволно и анонимно учество. Податоците беа обработени со 
дескриптивна статистичка и тематска анализа. Во овој дел од текстот ќе се 
посветиме само на мапирање на клучните резултати, а деталните резултати и 
употребените визуелни материјали се прикажани во Прилог 1. 

- Препознавање на реалност на фотографии: Првиот сет на прашања се однесуваше 
на способноста на испитаниците да разликуваат реални фотографии од оние 
креирани со вештачка интелигенција. Антиципираната разноликост во точноста на 
одговорите во различните таргет групи се покажа за точна, но, за жал, без да се 
забележи конзистентен позитивен тренд. Впечатливо е тоа што, средношколците 
постигнаа највисока стапка на точност на одговорите од 50%, иако, за нив, 
медиумската писменост не е присутна како предмет ниту како интегрирана тема 
во наставната програма. Само 13,64% од испитаниците од оваа група имале 
формална наставна активност во текот на нивното школување, а фреквенцијата на 
ваквата активност не е поголема од еднаш годишно. Ова укажува дека стекнатата 
способност се должи повеќе на индивидуален интерес и честа изложеност на 
содржини од социјалните мрежи, отколку на систематска наставна поддршка. Оваа 
генерација на ученици се карактеризира со вештини за лесно детектирање на 
класичните грешки кои сè уште ги прави вештачката интелигенција: 
неконзистентни сенки, нарушени пропорции на лице и сл. Сепак, нивното 
аналитичко око често има тенденција за претеран скептицизам кој води кон 
погрешна идентификација и на реални фотографии како манипулирани. 

Учениците од VI и VII одделение, кои ја изучуваат медиумската писменост како дел 
од систематизирана наставна програма, постигнаа стапка на точност од 45,56%, што 
е за нијанса пониско од средношколците, но повисоко од учениците од VIII и IX 
одделение (37,72%). Трендот покажува дека пониските одделенија имаат поголема 
прецизност, но исто како и другите групи, скептични се кон автентичноста на 
реалните фотографии.  

За жал, тука станува збор за уште еден проблем. Само 53,33% од испитаниците 
истакнале дека имаат искуство со слични активности во училиштето, што значи 
дека дури и кога во наставната програма се присутни содржини во кои можат да се 
спроведат актуелни и општествено потребни активности за учениците и развивање 
на нивното критичко размислување, тоа не е случај и развивањето на ваквите 
вештини останува стихијно. 



34 
 

Особено значајно е што резултатите го потврдуваат заклучокот дека наставниот 
кадар мора да помине низ систематска обука и континуирана надградба. 
Професорите покажаа најниска стапка на точност (24,36%), без оглед на наставниот 
профил. Тешкотиите најчесто се јавуваат при перцепција на суптилни визуелни 
аномалии, како неправилно поставени сенки, промена во текстурата или нереална 
атмосфера. Иако одделенските и предметните наставници во поединечни ставки 
бележат минимално повисоки резултати, нивната вкупна стапка на точност 
останува ниска (31,05%); оваа маргинална разлика може делумно да се должи на 
реализираните обуки од БРО, но очигледно не е доволна.  

Во педагошко-методичката литература, иако не постои унифициран праг, се 
прифаќа дека наставникот мора да поседува високо ниво на владеење со 
наставната содржина – не само за да ја пренесе информацијата, туку и за да ја 
адаптира според когнитивните потреби на учениците. Концептите како Pedagogical 
Content Knowledge (PCK) и Content Knowledge for Teaching (CKT) укажуваат на тоа 
дека наставникот треба да владее со содржината на ниво кое му овозможува да ја 
трансформира во ефективна настава, што имплицира длабочина, флексибилност и 
контекстуално разбирање. Фактот што учениците постигнуваат повисока точност 
во препознавање на вакви фотографии сугерира инверзија на очекуваниот однос и 
упатува на потреба од засилени и структурирани програми за стручно 
усовршување. 

Сето ова не остава простор за дилеми: формалната настава започнува да покажува 
резултати, но тие се недоволни. Потребно е сериозно вложување во повисоките 
образовни нивоа, и уште поважно – приоритетно и суштинско стручно 
усовршување на наставниот кадар. Без тој темел, секој обид за реформа е само 
архитектура на илузијата. 

 - Вистинита или лажна вест: Состојбата е нешто подобра кога станува збор за 
степенот на препознавање на вистинитоста на вестите според насловот. 
Средношколците имаат 70,00% точни одговори; по нив следат предметните 
наставници со 61,96%, одделенските наставници со 59,29%, а професорите имаат 
58,46% точност на одговори. Најслаб успех имаат учениците од VI и VII одделение, 
со постигнати 49,33%. Проблемите со кои заеднички се соочуваат сите групи се 
сведуваат на непознавање на правилата дека веста не смее да изостава важни 
информации.  

На пример, сите групи на испитаници доминантно ја избрале за точна веста дека: 
„Истражување покажува дека учениците кои користат TikTok повеќе од 2 часа 
дневно имаат поголема веројатност да поверуваат во лажни вести“. Иако насловот 
звучи логично и статистички поткрепено, проблематично е тоа што испитаниците 
ја оценила како точна без критична проценка на изворот. Формацијата 
„истражување покажува“ имплицира постоење на научна или институционална 

основа, но во отсуство на конкретни податоци – како што се институција, 
методологија или време на спроведување – веста не ги исполнува критериумите за 
веродостојност. Ова укажува на недоволно развиена способност за препознавање 
на манипулација преку лажна авторитетност, што е особено важно во контекст на 
медиумската писменост. Дополнителен загрижувачки факт е дека наставниот 
кадар е оној што предничи во непрепознавањето на оваа опасност во насловот. Ова 
не само што ја потврдува потребата од систематска обука, туку и укажува дека 
интуитивната проценка често се претпочита пред аналитичката, дури и кај оние 
што имаат професионална одговорност да ги развиваат овие вештини кај 
учениците. 

- Сензационализам, наспроти информативност: Третиот блок на прашања се 
базираше на мерење на способноста на испитаниците да препознаат 
сензационализам во одредени наслови. Насловите беа наменски генерирани, да 
бидат јасни во својот сензационализам, користејќи зборови кои му даваат 
емоционална боја на текстот, при што тие зборови беа напишани со големи букви, 
често со извичници. Алармантна е состојбата што токму насловот: „НЕВЕРОЈАТНО! 
Ученици фатени како користат ChatGPT на тест!“ е оценет како информативен од 
46,67% од учениците од VI и VII одделение, кои за овие правила учеле во рамките 
на редовната настава, според Програмата за Македонски јазик за VI одделение. 
Овој резултат укажува на недоволно развиена способност за препознавање на 
јазични маркери на сензационализам, што е особено загрижувачко ако се земе 
предвид дека токму оваа група формално изучува медиумска писменост.  

Наместо да препознаат емоционална манипулација, дел од учениците ја 
интерпретирале содржината како објективна информација, што покажува дека 
наставната програма не е доволно ефективна во развивање на критичко читање на 
медиумски текстови.  

Сепак, се остава простор за размислување дека овој феномен, може да се должи и 
на „наивноста“ со која се одликува оваа група на испитаници со оглед на возраста, 
а не само на незнаење, бидејќи во однос на другите наслови, кои се појасни во 
својата порака тие покажуваат повисок степен на препознавање на 
сензационализам, со 83.33% точност на информации, со што, заедно со успехот на 
одделенските наставници ги прави најдобри во овој сет на прашања. 

Може да се заклучи дека ова е најсилно поле на познавање на испитаниците од 
шесте групи, и токму затоа треба да се искористи како основа за понатамошно 
унапредување на наставните практики. 

Иако резултатите покажуваат потенцијал, тие истовремено укажуваат на 
потребата од системска поддршка, методолошка прецизност и континуирана обука 
на наставниот кадар. 

5. Патоказ за развој 

Резултатите од анкетата покажаа дека, иако медиумската писменост е препозната 
како суштинска компетенција според заложбите на институциите, нејзината 
имплементација во образовниот систем сè уште е фрагментирана и недоволна. 

 Досегашните напори за формализирање се насочени и доста обемни кога 
станува збор за изработка на документи, законски и подзаконски акти, 
прирачници, но се чини дека напорите затајуваат кога станува збор за обука на 
наставниот кадар. Резултатите од анкетата препознаа ограничени капацитети на 
наставниот кадар за пренос на медиумски вештини, што се должи на недостиг на 
формално образование за време на студиите, кратки обуки, недоволна 
методолошка поддршка и отсуство на системска евалуација. 

 Интегрираниот модел на медиумска писменост во повеќе предмети, според 
досегашното искуство, не обезбедува стабилни резултати. Учениците покажуваат 
потенцијал за критичко размислување, но резултатите варираат во зависност од 
возраста, а не од изложеноста на формална настава. Овие согледби укажуваат на 
потребата од системски пристап кој ќе ги надмине постојните слабости и ќе 
овозможи долгорочна и ефективна интеграција на медиумската писменост во 
образованието. 

 Оттука, произлегуваат неколку препораки кои се засноваат на опсежна 
анализа, но и личен увид на истражувачот стекнат со секојдневната наставна 
практика: 

1. Итен поттик за изготвување на програми за слободен изборен предмет 
Медиумска писменост. Наместо изготвување на единствена програма за слободен 
изборен предмет, потребно е да се развијат посебни изборни предмети за секое 
одделение, со тематски разновидни содржини усогласени со Националните 
стандарди, но и со темите кои се веќе вклучени во задолжителните предмети. Овој 
пристап ќе овозможи континуитет, постепена надградба и прилагодување на 
содржините според возраста и когнитивниот развој на учениците. 

2. Обезбедување на континуирана институционална поддршка преку БРО, МОН и 
високообразовните институции, со што ќе се загарантираат долгорочни и 
практично ориентирани обуки, со менторска поддршка и евалуација на стекнати 
знаења. Еднократните обуки на оваа тема не гарантираат успех. Додека основите 
на медиумите и пораките кои тие ги носат остануваат исти, начините на пренос и 
формите на медиумска содржина секојдневно се менуваат. Затоа наставниот кадар 
мора да добива редовно ажурирани обуки и алатки, кои ги следат технолошките 
промени и новите тактики на дезинформација, за наставата да остане релевантна 
и ефективна. 

3. Постоечките прирачници и алатки за интегрирање на медиумската писменост да 
станат достапни во секое училиште и секој наставник, но и да се слушне гласот на 
просветните работници и да се продолжи со изработка на прирачници според 
нивните потреби. Ваквите материјали треба да бидат практично применливи, 
лесно адаптибилни на различни капаците на учениците и нивоа на образование, 
истовремено да бидат редовно ажурирани за да ги следат новите медиумски 
трендови и предизвици.  

4. Да се поттикне вклучување на наставниците во креирање на наставни 
материјали. Ваквиот пристап, особено ако се спроведува со институционална 
поддршка, ќе обезбеди зголемена мотивација и сопственост врз процесот, но и 
искуствено учење, што недостига во моментот. Истовремено ќе го надмине проблем 
со ограничените вежби од учебниците. Според насоките и концепцијата на 
образованието, наставниците денес имаат можност да креираат сопствени 
содржини и без да бараат консултација со МОН или БРО дури можат и комплетно 
да ги заменат вежбите предложени во учебниците, сè додека се придружуваат до 
остварување на пропишаните стандарди за оценување. Сепак, таквите потфати 
бараат ресурси кои училиштата и наставниците не можат да ги обезбедат, со што се 
ограничува ефикасноста и креативноста на наставниците. Обидите да се понудат 
такви вежби преку дигиталните верзии на учебниците засега се ограничени и без 
многу функционалност токму поради тоа што кругот на професионалци кои 
работат на истите не е проширен на национално ниво. 

5. Да се поттикне помасовно формирање на медиумски клубови во училиштата, со 
што ќе се зголеми практичната примена на медиумската писменост. Ваков зафат 
постоеше како дел од заложбите кои Македонскиот институт за медиуми ги прави 
на терен. Активноста беше дел од проектот на УСАИД за медиумска писменост 
наречен „Младите размислуваат“ и во последните две учебни години (2023/2024, 
како и 2024/2025 учебна година) се формираа бројни медиумски клубови во 
основните и средните училишта. Доколку трендот и поддршката за основање на 
вакви клубови продолжи, учениците и наставниците континуирано ќе ја добијат 
потребната поддршка за успешна имплементација на медиумската писменост и 
квалитетно усвојување на клучни знаења. 

6. Да се спроведува редовна евалуација на постигнувањата на учениците, преку 
тестирање на критичко размислување и медиумска анализа, со стандардизирани 
инструменти и јасно дефинирани критериуми. Овие тестирања треба да се 
реализираат периодично, но не на таргет групи, туку треба да стане збор за едно 
сеопфатно тестирање. Истото не треба да влијае на оценките и успехот на 
учениците, туку да помогне за обезбедување на повратни информации до 
наставниците и институциите за ефикасноста на наставните пристапи, како и за 
потребите од дополнителна обука или прилагодување на наставните содржини. 

7. Медиумската писменост да стане автономен, задолжителен предмет во основното 
и средното образование, со фонд од еден или два часа неделно, со што ќе се осигура 
перцепцијата за важноста на истиот меѓу учениците и наставниците. Денес, ваков 
предмет како автономен и задолжителен не постои во ниту една држава во светот, 
но неговата неопходност не е иста во секое општество.  

Со оглед на бавниот развој на државата во оваа област, се наметнува реалната 
потреба еден таков предмет да стане задолжителен во нашиот образовен систем. 
Наместо да го следиме моделот на словенечкиот образовен, кој темите ги 
имплементира фрагментирано во повеќе предмети, можеме да бидеме пионери во 
негово осамостојување како засебна наставна целина. 

Во поновата историја, сличен развоен пат следеле и други предмети. 
Информатичката технологија, која првично беше застапена само преку изборни 
содржини, со текот на времето стана задолжителен предмет како одговор на сè 
поголемата дигитализација на општеството. Граѓанското образование, пак, беше 
воведено за да ја зајакне демократската култура, свеста за човековите права и 
активно граѓанско учество. Овие примери покажуваат дека општествените и 
технолошките промени често диктираат појава на нови, автономни предмети — 
тренд што треба да го следи и медиумската писменост. 

Оваа препорака е последна, иако од неа произлегува насловот на оваа студија, 
бидејќи за нејзина имплементација е потребно време и системско решение – 
подготвување на наставен кадар со соодветно образование и изготвување на 
дециден норматив за истиот, како и аналитичка припрема на еден таков предмет 
кој градациски ќе одговара на потребите на модерното општество, но пред сè на 
когнитивните способности на учениците. 

Се чини дека, тоа е еден од начините интеграцијата да го напушти хаотичниот 
модел и да почне да ги генерира суштинските придобивки што ги предвидува 
документот од Рамката за медиумска писменост во основното образование од 2023 
година. Со тоа, образовниот систем ќе се движи од почетниот хаос кон стабилен 
космос — ред, хармонија и функционалност во развојот на медиумската писменост. 

6. Идни насоки за продолжување на истражувањето 

Истражувањето отвори еден нов сомнеж – дали наставниот кадар е способен да ги 
подготви младите за светот што ги чека? Одговорот на ова прашање во себе крие 
истражување кое не се базира само на медиумската писменост, туку и на 
поширокиот спектар на вештини кои еден ученик треба да ги стекне, за да стане 
самостојна, критички ориентирана и општествено одговорна индивидуа.  

Ова отвора потреба за продлабочено преиспитување на улогата и структурата на 
македонскиот образовен систем – не само како место во кое се пренесуваат 

информации, туку како процес на формирање на свест, вредности и способност за 
ориентација во реалност која се трансформира со невидена брзина и сложеност. 

Што се однесува до медиумската писменост како задолжителен и автономен 
предмет, иднината на истражувањата би требало да се насочени кон: 

1. Долгорочно следење на ефектите од предложените мерки за интеграција на 
медиумската писменост, преку повторено спроведување на анкетата и анализа на 
трендови во период од најмалку 3 години. 

2. Проширување на примерокот со поголем број училишта и вклучување на 
дополнителни категории испитаници, како родители и креатори на политики, за да 
се добие поширока перспектива. 

3. Компаративна анализа со држави кои имаат различен модел на интеграција, со 
цел да се идентификуваат применливи добри практики. 

4. Пилот-програми во избрани училишта за тестирање на нови наставни содржини 
и методи, со фокус на прилагодување според возраста и когнитивниот развој на 
учениците. 

5. Квалитативно истражување преку интервјуа и фокус-групи со наставници и 
ученици, за подлабоко разбирање на практичните предизвици и можности во 
наставната примена. 

Ваквите насоки би овозможиле не само потврда и надградба на сегашните 
сознанија, туку и изградба на постабилна основа за долгорочно образовни 
политики во областа на медиумската писменост. 

Прилози 

ФОТОГРАФИЈА 1: ФОТОГРАФИЈА 2: 

Таргет 
група 

Реал. 
фото. 
(точен 

одговор
) 

Фото. 
со ВИ 

Не 
можам 

да 
процен

ам 

Реал. 
фото. 
(точен 
одгово

р) 

Фото. 
со ВИ 

Не 
можам 

да 
процена

м 
Ученик од 
VI или VII 
одделение

) 

20.00% 73.33% 6.67% 20.00% 73.33% 6.67% 

Ученик од 
VIII или IX 
одделение 

21.05% 73.68% 5.26% 10.53% 84.21% 5.26% 

Ученик во 
средно 

училиште 
22.73% 68.18% 9.09% 59.09% 36.36% 4.55% 

Одделенск
и 

наставник 
21.43% 64.29% 14.29% 35.71% 50.00% 14.29% 

Предмете
н 

наставник 
21.57% 74.51% 3.92% 17.65% 80.39% 1.96% 

Професор 
во средно 
образован

ие 

15.38% 69.23% 15.38% 30.77% 65.38% 3.85% 

Процент 
на точност 

во 
одговорит

е: 

20.36% 70.54% 9.10% 28.96% 64.95% 6.09% 

ФОТОГРАФИЈА 3: ФОТОГРАФИЈА 4: 

 

 
Фотографијата е реална, но е 
едитирана и има проблем со 

сенките. Бидејќи нема понуден 
одговор: реална едитирана 

фотографија, како точен одговор 
се зема фотографија едитирана 

со ВИ. 

Таргет 
група 

Реал. 
фото. 
(точен 

одговор) 

Фото. 
со ВИ 

Не 
можам 

да 
процена

м 

Реал. 
фото. 
(точен 

одговор
) 

Фото. со 
ВИ 

Не 
можам да 
процена

м 

Ученик од 
VI или VII 

одделение) 
26.67% 53.33% 20.00% 33.33% 66.67% 0.00% 

Ученик од 
VIII или IX 
одделение 

5.26% 89.47% 5.26% 36.84% 57.89% 5.26% 

Ученик во 
средно 

училиште 
27.27% 63.64% 9.09% 63.64% 31.82% 4.55% 

Одделенски 
наставник  0.00% 85.71% 14.29% 57.14% 35.71% 7.14% 

Предметен 
наставник  7.84% 86.27% 5.88% 52.94% 47.06% 0.00% 

Професор 
во средно 

образовани
е 

19.23% 69.23% 11.54% 50.00% 34.62% 15.38% 

Процент на 
точност во 

одговорите: 
14.38% 74.61% 11.01% 48.98% 45.63% 5.39% 

ФОТОГРАФИЈА 5: ФОТОГРАФИЈА 6: 

 
 

 

Таргет група 

Реал. 
фото. 
(точен 

одговор) 

Фото. 
со ВИ 

Не 
можам 

да 
процена

м 

Реал. 
фото. 
(точен 

одговор) 

Фото. со 
ВИ 

Не можам 
да 

проценам 

Ученик од VI 
или VII 

одделение) 
20.00% 80.00% 0.00% 33.33% 60.00% 6.67% 

Ученик од 
VIII или IX 
одделение 

5.26% 89.47% 5.26% 52.63% 42.11% 5.26% 

Ученик во 
средно 

училиште 
0.00% 95.45% 4.55% 36.36% 63.64% 0.00% 

Одделенски 
наставник  28.57% 57.14% 14.29% 50.00% 28.57% 21.43% 

Предметен 
наставник  17.65% 70.59% 11.76% 72.55% 21.57% 5.88% 

Професор во 
средно 

образование 
30.77% 46.15% 23.08% 80.77% 0.00% 19.23% 

Процент на 
точност во 

одговорите: 
17.04% 73.14% 9.82% 54.27% 35.98% 9.75% 

Дали сте имале слична 
активност на оваа во склоп на 

Вашето образование? 

Да Не Не се сеќавам 

Ученик од VI или VII одделение 53.33% 40.00% 6.67% 
Ученик од VIII или IX одделение 63.16% 21.05% 15.79% 

Ученик во средно училиште 13.64% 59.09% 27.27% 
 

Дали некогаш сте им 
приредиле слични 

активности поврзани со 
препознавање на лажни 
фотографии на Вашите 

ученици? 

Да Не Не се сеќавам 

Одделенски наставник 57.14% 35.71% 7.14% 
Предметен наставник 45.10% 50.98% 3.92% 
Професор во средно 

образование 
34.62% 61.54% 3.85% 

 

Колку чести се ваквите 
активности? 

Еднаш 
неделно 

Еднаш 
месечно 

Еднаш во 
текот на 
учебната 
година 

Неколкупати 
во учебната 
година 
(помалку од 
петпати) 

Ученик од VI или VII 
одделение 25.00% 0.00% 12.50% 62.50% 

Ученик од VIII или IX 
одделение 16.67% 33.33% 25.00% 25.00% 

Ученик во средно 
училиште 0.00% 33.33% 33.33% 33.33% 

Одделенски наставник 12.50% 37.50% 12.50% 37.50% 
Предметен наставник 13.04% 21.74% 13.04% 52.17% 
Професор во средно 
образование 0.00% 11.11% 44.44% 44.44% 

 

 

 

 

 

 

 

 

45,56%

37,72%

50,00%

31,05% 31,05%

24,36%

0,00%

10,00%

20,00%

30,00%

40,00%

50,00%

60,00%
Просек на точност на одговори

Ученик од VI или VII 
одделение
Ученик од VIII или IX 
одделение
Ученик во средно 
училиште
Одделенски наставник

Предметен наставник

Професор во средно 
образование

Сет на прашања 2: Веројатни и неверојатни вести 
 

 

 

 

 

 

 

 

 

Поединечни резултати: 

Наслови: ВЕСТ 1: Основно училиште 
во Битола ќе воведе 
воннаставни активности за 
справување со лажни вести 

ВЕСТ 2:  Владата најави дека 
ќе се формира државна 
служба за контрола на сите 
информации објавени на 
социјалните мрежи  

Таргет група Веро
дост
ојна 
вест 

Неверо
достојн

а 
вест 

Не можам 
да 

проценам 

Веродо
стојна 

вест 

Неверо
достојн

а 
вест 

Не 
можам 

да 
процена

м 
Ученик од VI 
или VII 
одделение 

66.67
% 20.00% 13.33% 93.33% 6.67% 0.00% 

Ученик од 
VIII или IX 
одделение 

52.63
% 15.79% 31.58% 31.58% 52.63% 15.79% 

Ученик во 
средно 
Училиште 

72.73
% 27.27% 0.00% 27.27% 72.73% 0.00% 

Одделенски 
наставник  

71.43
% 14.29% 14.29% 35.71% 50.00% 14.29% 

Предметен 
наставник  

52.94
% 41.18% 5.88% 31.37% 60.78% 7.84% 

Професор во 
средно 
образование 

53.85
% 30.77% 15.38% 38.46% 57.69% 3.85% 

 

 

 

49,33% 52,63%

70,00%

59,29% 61,96% 58,46%

0,00%

10,00%

20,00%

30,00%

40,00%

60,00%

70,00%

80,00%
Просек на точност на одговори

Ученик од VI или VII 
одделение
Ученик од VIII или IX 
одделение
Ученик во средно 
училиште
Одделенски наставник

Предметен наставник

Професор во средно 
образование

Наслови: ВЕСТ 3: Позната онлајн 
продавница нуди 
бесплатни телефони за 
ученици кои учествуваат 
во анкети   

ВЕСТ 4: Истражување 
покажува дека учениците 
кои користат TikTok повеќе 
од 2 часа дневно имаат 
поголема веројатност да 
поверуваат во лажни вести 

Таргет група Веро
дост
ојна 
вест 

Неверо
достојн

а 
вест 

Не можам 
да 

проценам 

Веродо
стојна 

вест 

Неверо
достојн

а 
вест 

Не 
можам 

да 
процена

м 
Ученик од VI 
или VII 
одделение 

66.67
% 20.00% 13.33% 93.33% 6.67% 0.00% 

Ученик од 
VIII или IX 
одделение 

52.63
% 15.79% 31.58% 31.58% 52.63% 15.79% 

Ученик во 
средно 
Училиште 

72.73
% 27.27% 0.00% 27.27% 72.73% 0.00% 

Одделенски 
наставник  

71.43
% 14.29% 14.29% 35.71% 50.00% 14.29% 

Предметен 
наставник  

52.94
% 41.18% 5.88% 31.37% 60.78% 7.84% 

Професор во 
средно 
образование 

53.85
% 30.77% 15.38% 38.46% 57.69% 3.85% 

 

 

 

Наслови: ВЕСТ 5: Во Скопје е откриена група што 
креирала лажни вести со помош на ChatGPT за 
да добива кликови   

Таргет група 
Веродостој

на вест 

Неверодостојн
а 

вест 

Не можам да 
проценам 

Ученик од VI или VII 
одделение 66.67% 20.00% 13.33% 

Ученик од VIII или IX 
одделение 68.42% 15.79% 15.79% 

Ученик во средно 
Училиште 68.18% 31.82% 0.00% 

Одделенски наставник  71.43% 7.14% 21.43% 
Предметен наставник  74.51% 7.84% 17.65% 
Професор во средно 
образование 73.08% 11.54% 15.38% 

 

 



48 
 

Сет на прашања 3: Сензационалистички и информативни 
наслови 

 

Наслови: СКАНДАЛ ВО УЧИЛИШТЕТО: 
Наставник им ги зел телефоните 
на сите ученици!   

НЕВЕРОЈАТНО! Ученици 
фатени како користат 
ChatGPT на тест! 

Таргет 
група Инфор

мативе
н 

наслов 

Сензац
ионали
стички 
наслов 

Не можам 
да 

проценам 

Инфор
мативе

н 
наслов 

Сензац
ионали
стички 
наслов 

Не 
можам 

да 
процена

м 
Ученик од 
VI или VII 
одделение 

33.33% 66.67% 0.00% 46.67% 53.33% 0.00% 

Ученик од 
VIII или IX 
одделение 

26.32% 73.68% 0.00% 47.37% 47.37% 5.26% 

Ученик во 
средно 
Училиште 

27.27% 68.18% 4.55% 18.18% 81.82% 0.00% 

Одделенск
и 
наставник  

14.29% 78.57% 7.14% 7.14% 78.57% 14.29% 

Предметен 
наставник  23.53% 76.47% 0.00% 21.57% 74.51% 3.92% 

Професор 
во средно 
образован
ие 

30.77% 69.23% 0.00% 26.92% 73.08% 0.00% 

 

Наслови: Наставниците дискутираат за користењето на 
вештачка интелигенција во наставата 

Таргет група 

Информативе
н наслов 

Сензационалистичк
и наслов 

Не 
можам 

да 
процена

м 
Ученик од VI или 
VII одделение 86.67% 13.33% 0.00% 

Ученик од VIII или 
IX одделение 89.47% 10.53% 0.00% 

Ученик во средно 
Училиште 86.36% 13.64% 0.00% 

Одделенски 
наставник  92.86% 0.00% 7.14% 

Предметен 
наставник  92.16% 5.88% 1.96% 

Професор во 
средно 
образование 

88.46% 11.54% 0.00% 

Предметен наставник

Професор во средно 
образование

Александра Спасевска е професор по македонски јазик и литература и магистер 

